
TƏDQİQATIN ÜMUMİ SƏCİYYƏSİ 
 

Mövzunun aktuallığı. Hələ ötən əsrin 30-cu illərində Amerika radio 
tədqiqatçıları Çarlz Rolo və Tomas Sorenso  efiri “dördüncü cəbhə”, 
möhtəşəm tamaşa oynanılan “teatr”, “sözlər müharibəsi” adlandırmışdılar. 
Elektron media nümunəsi kimi radio zaman-zaman göstərmişdir ki, çap 
mediasından fərqli olaraq iki böyük üstünlüyə malikdir: vaxt və məsafə 
onun üçün maneə deyil. BBC-nin (“British Broadcasting Corporation” 
(Britaniya Yayım Şirkəti) sözlərinin baş hərflərinin abreviaturası) keçmiş 
baş direktoru Vilyam Heyli də “Radioyayım beynəlxalq güc kimi” adlı 
kitabında “radio üçün heç bir sərhəd yoxdur” ifadəsini əbəs yerə işlətmə-
mişdir.1 Ötən əsrin əvvəllərində dünyanın aparıcı dövlətləri tərəfindən 
yaradılan və xarici auditoriyaya hesablanan “Amerikanın səsi”, “Azadlıq” 
və BBC radiostansiyaları, məhz bütün dünyada müxtəlif çeşidli məlumat-
ları planetin hər yerinə yayan sərhədsiz radio hesab olunur. Bu gün də 
kifayət qədər geniş auditoriyası olan “Amerikanın səsi”, “Azadlıq” və 
BBC-nin Azərbaycan dilində olan verilişlərin tarixini iki mərhələyə bölmək 
olar: birinci mərhələ Sovet İttifaqının tərkibində müttəfiq bir respublika 
olan Azərbaycan üçün verilişlər yayımlanan dövrü, ikinci mərhələ isə Azər-
baycan müstəqilik qazandıqdan sonrakı dövrü əhatə edir. Birinci mərhələni 
əhatə edən verilişlərdə Azərbaycan xalqının tarixi ədalətsizliklə üzləşməsi, 
bu respublikanın rəsmi Moskva tərəfindən istismarı, milli-hüquqi bərabər-
sizlik, sosializmin perspektivsizliyi, XX əsrdə Azərbaycanın müstəqillik 
uğrunda apardığı mübarizə, SSRİ-də və Azərbaycanda insan hüquqlarının 
pozulması məsələləri diqqət mərkəzində olmuşdur. Həmin məsələlərin ge-
niş işıqlandırılması isə Azərbaycanda da sovet rejimi əleyhinə fikir forma-
laşdırmaq və dissident hərəkatını genişləndirmək məqsədi daşıyırdı. İkinci 
mərhələdə, yəni bu gün Azərbaycanın müstəqilliyi dövründə hazırlanan ve-
rilişlərin məqsədi isə müstəqil respublikada yeni dövlət quruculuğu, insan 
haqlarının qorunması, demokratiyanın inkişaf etdirilməsi, vətəndaş cəmiy-
yəti, söz və mətbuat azadlığı sahəsində mövcud vəziyyəti işıqlandırmaqdır. 

Avropada Azərbaycan dilində ilk radio veriliş “Azadlıq” radiosu tərə-
findən səsləndirilmişdir. 1953-cü ilin mart ayından yayımlanmağa başlayan 
“Azadlıq” radiosu ilk vaxtlar “Qurtuluş” adı ilə efirə çıxırdı. Radionun ilk 

                                                
 Dissertasiya işinin adındakı Bi-Bi-Si avtoreferatda hazırda bütün dünyada qəbul olunan 
BBC kimi işlədiləcək. 
1 Белкина Л., Ларелина В. Зарубежные авторы о радио и телевизионной драматургии. 
Москва, 1965. 

yayımları Azərbaycanda güclə eşidilirdi, amma buna baxmayaraq verilişləri 
dinləyənlər az deyildi. O zaman dinləyicilər “Azadlıq” radiosunun efirindən 
yerli radiolardan eşidə bilmədiklərini - sovet rejiminin və kommunist 
ideologiyasının əsl mahiyyətini göstərən məlumatları dinləyirdilər. 

Radioların Azərbaycan dilində verilişlər yayması artıq müəyyən 
siyasi və ictimai-psixoloji əhəmiyyət kəsb etmişdir. Hər şeydən öncə ona 
görə ki, SSRİ-nin dağıdılmasında danılmaz xidmətləri olmuş bu radio-
stansiyalar Azərbaycanın müstəqilliyinin bərpasında da mühüm rol oyna-
mışdır. Azərbaycanın  müstəqilliyinin ilk vaxtlarında ölkədə mövcud olan 
informasiya blokadasını aradan götürən də məhz bu radiolar olmuşdur. 
Azərbaycanın müasir tarixinə yazılan Milli Azadlıq Hərəkatı, 1990-cı ilin 
20 yanvar faciəsi bu radiolarda kifayət qədər geniş işıqlandırılmışdır. Eyni 
zamanda ölkənin ictimai-siyasi həyatında  baş verən proseslər də radioların 
aktual mövzuları olmuşdur. Radioların xidmətləri barədə Azərbaycanın 
tanınmış siyasi, ictimai xadimlər öz fikirlərini bildirmiş, onun Azərbaycan 
üçün danılmaz xidmətlərini dəfələrlə vurğulamışlar. Azərbaycanın Ümum-
milli lideri Heydər Əliyev də “Amerikanın səsi”, “Azadlıq” və BBC 
radiolarına böyük üstünlük vermişdir. H. Əliyevin Sovetlər Birliyinin son 
illərindəki siyasi fəaliyyəti, hətta 20 yanvar faciəsi zamanı verdiyi kəskin 
bəyanat, Sovet İmperiyası qoşunlarının Azərbaycanda törətdiyi qırğınlara 
qarşı etiraz səsi “Amerikanın səsi“ və BBC-də, ələxsus da ”Azadlıq” 
radiosunda geniş şəkildə işıqlandırılmışdır. BBC Azərbaycan xidmətinin 
fəaliyyətə başlamasını  əhəmiyyətli hadisə kimi qiymətləndirən  H.Əliyev 
bu radioya müsahibəsində demişdir: “Hesab edirəm ki, bu həm dünya üçün, 
həm də Azərbaycan üçün çox əhəmiyyətlidir və Azərbaycanın dünya 
birliyində tanınmasına kömək edəcəkdir. Eyni zamanda azərbaycanlıların 
radio dinləyiciləri üçün yeni məlumatların verilməsinə kömək edəcəkdir”.1 

Hələ Naxçıvanda Ali Sovetin sədri olarkən H.Əliyev haqqında yerli 
KİV-lərdə süni şəkildə məlumat qıtlığı yaradıldığı bir vaxtda məhz “Azad-
lıq” radiosu onunla bağlı geniş xəbərlər yaymışdır. 1991-ci ildə “Azadlıq” 
radiosu Azərbaycan redaksiyasının keçmiş direktoru Mirzə Xəzərə verdiyi 
müsahibəsində də H. Əliyev radionun Azərbaycanda çox böyük hörmətlə 
qarşılanmasının şahidi olduğunu bildirmişdir: “Mən hesab edirəm ki, sizin 
adınız Azərbaycanda çox məşhurdur. Son 1 ildə - Azərbaycanda olduğum 
müddətdə şahidi oldum ki, siz öz verilişlərinizlə Azərbaycan xalqında milli 

                                                
1 http://www.aztv.az/viewabout.php?lang=az&id=2. Azərbaycan Televiziyasının fəaliyyəti 

təfəkkürü, milli dirçəlişi, milli özünü dərk xüsusiyyətlərini tanıtmaqda çox 
kömək edirsiniz, demokratiyanın inkişafına da yardım edirsiniz”.1 

İlk dəfə 1951-ci ildən 1958-ci ilədək Azərbaycan dilində verilişlər 
yayımlamış “Amerikanın səsi” radiosunun bu dildə olan verilişlərini 
müstəqil ölkənin beynəlxalq dalğalarda eşidilən sədası kimi dəyərləndirmək 
olar. 1953-cü il mayın 28-də böyük öndər Məhəmməd Əmin Rəsulzadə 
Azərbaycan Demokratik Respublikası yaradılmasının 35 illiyi münasibətilə 
Azərbaycan vətəndaşlarına müraciət etmişdir. Bu radiostansiya ikinci dəfə 
Azərbaycan dilində müntəzəm verilişlərini 1982-ci ilin iyulunda bərpa 
etmişdir. Hazırda digər xarici radiostansiyalar kimi “Amerikanın səsi” də 
Azərbaycanın müasir həyatına, ölkə daxilindəki siyasi proseslərə, qonşu 
dövlətlərlə münasibətlərə və neft olaylarına daha çox diqqət yetirməyə 
çalışır. Lakin “Azadlıq” və BBC-nin Bakı xidməti ilə müqayisədə 
Azərbaycan verilişləri üçün ayrılan efir vaxtının və redaksiya 
əməkdaşlarının sayının azlığı rəqabətdə “Amerikanın səsi”ni geridə qoyur. 

“Danışır London. Efirdə BBC-nin Azərbaycan xidmətidir!” – Azər-
baycan dinləyicisi bu sözləri ilk dəfə 1994-cü il noyabrın 30-da eşitdi. Elə o 
vaxtdan bu günədək çevik redaksiya qrupu yaradan BBC-nin azərbaycanca 
verilişləri operativliyi və yüksək peşə səviyyəsi ilə diqqəti cəlb etdi. 

Hazırda BBC radiosunda dünya, bölgə və Azərbaycanda baş verən 
əsas hadisələr barədə məlumatları, müşahidə edilən proseslərin peşəkar 
təhlilini, aparıcı ekspertlərin şərhlərini dinləmək mümkündür. İşıqlandırılan 
məsələlərin aktuallığı, informasiyanın dürüstlüyü, aydınlığı, faktların 
təşviqi gücü, operativlik BBC-nin informasiya bülletenlərinə dinləyicilərin 
böyük maraq göstərməsinə səbəb olur. Bir-biriylə rəqabət aparan “Azad-
lıq”, “Amerikanın səsi” və BBC radiostansiyaları dünyada, o cümlədən 
Azərbaycanda baş verən proseslərə münasibətdə nə qədər fərqli siyasət və 
taktika nümayiş etdirsələr də, yenə Qərb dəyərləri əsas meyar götürülür. 

“Amerikanın səsi” və BBC-dən fərqli olaraq “Azadlıq” radiosunun 
verilişlərinə Azərbaycan cəmiyyətində münasibət bu gün heç də birmənalı 
deyil. Hətta “Azadlıq” və “Amerikanın səsi” radiolarının artıq  missiyaları-
nı başa vurmaları barədə də fikirlər səslənir. Xatırlatmaq yerinə düşər ki, 
hələ ötən əsrin 70-ci illərində dünyada  siyasi gərginliyin azaldığı bir 
vaxtda da “Azadlığ”ın bağlanması təklifləri səslənirdi. 2004-cü ilin mayın-
da bu fikirlərə etiraz edən “Azadlıq” radiostansiyasının keçmiş prezidenti 
Tomas Dayn ABŞ-ın Vidro Vilson Fondunda etdiyi məruzədə “soyuq 

                                                
1 2 oktyabr 1991-ci il, Mirzə Xəzərin Naxçıvanda Ali Sovetin sədri Heydər Əliyevdən 
müsahibəsi. 

müharibə”nin başa çatmasından sonra bu radiostansiyanın missiyasının 
başa vurması barədə fikirlərin doğru olmadığını demişdi. T.Dayın dünyada 
hələ də azadlıq üçün ciddi təhlükə mənbələrinin mövcud olduğunu qeyd 
edərək demişdir ki, radiostansiyanın əsas strategiyası keçmiş sovet respub-
likalarında söz azadlığının simvolu kimi çıxış etməkdir.1 

2008-ci il dekabrın 31-də hər üç radionun lisenziyası başa çatdığı 
üçün yayımı yerli  tezliklərdə dayandırılmış və hazırda internet vasitəsilə 
dinlənilir. 

Dissertasiyanın tədqiqat obyekti və predmeti. Hər bir sənət 
sahəsinin araşdırılması, tədqiqi onun yaranışı ilə bərabər doğulur. Xarici 
radioların Azərbaycan dilində yayımı ilə bağlı olan tədqiqat işinin obyekti 
bu  radioların - “Amerikanin səsi”, “Azadlıq”, BBC radiostansiyaları, bu 
stansiyaların yayımı və fəaliyyətlərinə aid olan problemlərdir. Dissertasiya-
nın predmeti isə bu radioların müxtəlif mözularda olan verilişləri, bu günə 
kimi gerçəkləşdirilən yayım siyasəti, verilişlərlə bağlı aparılan elmi 
araşdırmalar, ötən əsrin ortalarından indiyədək qəzet və jurnallarda, elmi 
dərgilərdə, kitablarda, internet saytlarında bu radiolarla bağlı nəşr olunan 
materiallardır. Tədqiqat aparılarkən radioların Azərbaycan redaksiyalarının 
rəhbərlərinin və radiotənqidçilərin rəyini öyrənmək, radiotənqidin radiola-
rın işində, proqramlaşdırma siyasətində nə kimi dəyişikliklər yaratdığını 
araşdırmaq məqsədi ilə rəy sorğuları keçirilib. Radioların əməkdaşları, 
rəhbərləri, eləcə də sabiq nümayəndələri ilə müsahibələr aparılıb. 
Dissertasiya işinin predmeti kimi sorğunun nəticələrindən istifadə olunub. 

Tədqiqatın məqsəd və vəzifələri. Əsas məqsəd vaxtilə mühüm bir 
planın tərkib hissəsi olan və konkret missiya yerinə yetirən bu xarici 
radiostansiyaların hazırkı yayım mərhələsində hansı məqsədlər güddüyünü  
və hansı prinsiplər əsasında fəaliyyət göstərdiyini araşdırmaqdır. Bu gün də 
kifayət qədər böyük auditoriyası olan xarici radiostansiyaların yayımının bu 
istiqamətdə elmi tədqiqi vacibdir və mövzunu aktuallaşdıran əsas şərtlər-
dəndir. Araşdırma prosesində qarşıya qoyulan bu məqsədin gerçəkləşdiril-
məsi üçün  aşağıda qeyd olunan vəzifələrin həlli vacib sayılmışdır: 

- Radioların “soyuq savaş” dövründəki  rolu və antisovet təbliğatın 
xaraketrini müəyyənləşdirmək; 

- Sovetlər Birliyindən radioların fəaliyyətinə qarşı əks-təbliğatın 
aparılması üsullarını göstərmək; 

- SSRİ dağılandan sonra radioların yayımlarındakı dəyişikliklərin 
təhlili; 
                                                
1 Azərbaycanda sülalə hakimiyyəti mövcuddur.  “Yeni Müsavat” qəz., Bakı, 2004, 9 may.  

- Bu radioların müstəqil Azərbaycandakı yayımının əsas parametrlə-
rini araşdırmaq; 

- Radioların əsas üstünlük verdiyi informasiya formalarının təhlili; 
- Diskussiya proqramlarında və digər verilişlərdə aparıcının  iş 

xüsusiyyətlərini göstərmək; 
- Radio yayımların əsas etik prinsiplərini öyrənmək; 
- Yaradıcı menecmentin inkişafını izləmək, fokus qrupların təhlilini 

və yerli media ilə rəqabətin nəticələrini araşdırmaq. 
Tədqiqatın elmi-nəzəri və metodoloji əsası. Dissertasiya işi 

yazılarkən müəllif əsasən empirik, komperativ metodlardan faydalanmış, 
eləcə də araşdırmaların gedişində sorğu metodunu da tətbiq etmişdir. 

Tədqiqatın elmi yeniliyi. Dissertasiya Azərbaycan jurnalistikasında 
yeni istiqamət açır - ilk dəfə olaraq Azərbaycanda yayımlanan “Amerikanın 
səsi”, “Azadlıq” və BBC-nin bütün dövrləri əhatə edən fəaliyyəti araşdırılır, 
ötən əsrin 30-cu illərindən bu günə kimi radiolar haqqında mətbuatda, 
internetdə yayımlanan məlumatlar təhlil olunur. Dissertasiyada ilk dəfə 
olaraq  radioların funksiya və özəllikləri tənqidi-jurnalistika konteksindən 
fərqləndirilir. Eyni zamanda Azərbaycana yayımlanan hər üç xarici radio-
stansiyanın fəaliyyəti ilə bağlı prosesləri öyrənmək üçün həm nəzəri, həm 
də praktik baxımdan təkliflər irəli sürülür. Dissertasiya işinin yeniliyi məhz 
bu radioların müasir sisteminin tədqiq edilməsidir. Hər üç radionun XXI 
əsrə necə qədəm qoyması, bugünkü fəaliyyəti və yayımlarındakı yeniliklər, 
yeni rubrika və verilişlərin təhlili dissertasiyada geniş əksini tapıb. 

Tədqiqatın elmi-nəzəri mənbələri. Tədqiqat zamanı ilk növbədə hər 
üç radio haqqında sovet mənbələrindən başlayaraq bu günə kimi dərc 
olunan kitablar təhlil olunub. Eləcə də bu radiolar haqqında sovetlər 
dönəmində ölkənin aparıcı mətbu orqanları olan “Kommunist”, “Vışka”, 
“Azərbaycan kommunisti”, “Bakinskiy raboçiy” qəzetlərinin bütün sayları 
diqqətlə nəzərdən keçirilib, onların təhlili ilə bağlı materiallar seçilərək 
qruplaşdırılıb. Bundan başqa, respublikada dərc olunan qəzetlərin monito-
rinqi aparılıb. “Azərbaycan”, “Xalq qəzeti”, “Azadlıq”, “Ulus”, “Ayna”, 
“Yeni Müsavat”, “525-ci qəzet”, “Nedelya”, “Zerkalo” kimi qəzetlərin 
1990-2009-cu illərdə çıxan saylarında yer alan materiallar araşdırılıb. Hər 
üç radionun fəaliyyəti ilə bağlı ölkədaxili və xarici internet ünvanlarından 
da mənbə bazası olaraq istifadə edilib. Araşdırmalarda müəllif tərəfindən 
keçirilən rəy sorğusunun, vaxtıyla radiolarda çalışan əməkdaşların fikirləri 
əks olunub. Araşdırmaların əsas mənbələrini Q.Məhərrəmli, N.Əhmədli, 
N.Yaqublu kimi yerli alimlərin əsərləri təşkil edir. Bundan başqa, bir çox 
əcnəbi müəlliflərin araşdırmaları da mənbə olaraq götürülüb. V.Yaroşenko,  

V.Artyomov, S.Stepanova, A.Briggs kimi  xarici alimlərin də tədqiqatları 
öz əksini tapmışdır. Sözügedən radioların bugünkü fəaliyyəti tədqiq olunar-
kən, onların proqram siyasəti, yerli media ilə müqayisəsi və rəqabəti də 
nəzərdən yayınmayıb. Bu dissertasiya işinin üzərində işləyərkən ilk növbə-
də xidmətin iş təcrübəsini öyrənmək üçün hər üç radionun Bakı bürosunun, 
eləcə də Praqa, London və Vaşinqton ofislərinin fəaliyyəti dərindən öyrə-
nilmiş, iş prosesi təhlil olunmuş, yayım istiqamətləri ilə bağlı müntəzəm 
fikir mübadiləsi aparılmışdır. 

İşin tamamlanması üçün İnternet xidmətlərinin imkanlarından, o 
cümlədən radiostansiyaların internet saytlarından, hər üç radionun təlimat 
kitabçalarından və jurnalistika fakültəsinin müəllimlərinin bir sıra kitab-
larından bəhrələnilib. 

Tədqiqatın nəzəri-praktik əhəmiyyəti. Dissertasiya işində mövzuya 
kompleks yanaşılması onun həm praktik, həm də nəzəri cəhətdən 
əhəmiyyətli edir. Azərbaycana yayımlanan xarici radiostansiyaların XXI 
əsrdəki iş prinsiplərinə dair ədəbiyyat tapmağın çətinliyini nəzərə alsaq, bu 
dissertasiya işinin tədqiqatçılar və  tələbələr üçün faydalı vəsait olacağına 
ümid etmək olar. Tələbələr sözügedən dissertasiya işindən bu radioların 
yaranması, inkişaf mərhələləri ilə yanaşı, müasir menecment sisteminin, iş 
prinsiplərinin nümunələr əsasında təhlilinə dair yeni məlumatlar əldə edə 
bilərlər. Dissertasiya işində radiostansiyaların ən son təlimat kitabçaların-
dakı yeni müddəaların da əksini tapması araşdırmanın elmi-praktik 
əhəmiyyətini qat-qat  artırmışdır. 

Tədqiqatın aprobasiyası. Dissertasiyanın mövzusu Bakı Dövlət 
Universitetinin Jurnalistika fakültəsinin Elmi Şurasında müəyyənləşdiril-
miş, AMEA-nın Nizami adına Ədəbiyyat İnstitutu nəzdində fəaliyyət 
göstərən Əlaqələndirmə Şurasında təsdiq edilmiş, Televiziya radio 
jurnalistikası kafedrasında yerinə yetirilmişdir. 

Dissertasiyanın əsas məzmunu və elmi müddəaları Respublika elmi-
praktik konfransının materiallarında, Bakı Dövlət Universitetinin, 
Azərbaycan Dövlət Quruculuğu və Beynəlxalq Münasibətlər İnstitutunun, 
Prezident yanında Strateji Araşdırmalar Mərkəzinin  və AMEA-nın 
Beynəlxalq elmi-nəzəri jurnallarında dərc edilmişdir. 

Tədqiqatın strukturu: Dissertasiya giriş, üç fəsil, nəticə və istifadə 
edilmiş mənbələrin, elmi-nəzəri ədəbiyyatın siyahısından ibarətdir. 
 

 
 
 



 9 
 
 

TƏDQİQATIN ƏSAS MƏZMUNU 
 

Dissertasiyanın giriş hissəsində mövzunun aktuallığı, tədqiqatın 
məqsəd və vəzifələri, mövzunun işlənmə dərəcəsi, tədqiqatın obyekti, 
tədqiqatın metodoloji əsası, elmi yeniliyi, tədqiqatın elmi-nəzəri və praktik 
əhəmiyyəti, tədqiqatın aprobasiyası və quruluşundan bəhs edilmişdir. 

““Amerikanın səsi”, “Azadlıq” və BBC radiolarının “soyuq 
müharibə” zamanı rolu və müstəqillik dövründə dəyişən parametrləri” 
adlanan birinci fəsildə problemin mahiyyəti və əsas konseptual cəhətləri 
araşdırılır. Burada aparıcı dövlətlərin  maraqları əsasında  beynəlxalq 
yayıma başlamaları və beləliklə də  rəqabətin gücləndirilməsi  səbəbləri 
göstərilir.  Eyni zamanda xarici radioların auditoriyaya təsir güclərindən 
biri  kimi verilişlərin adətən onlar üçün doğma olan dildə yayımlanmasının 
təsiri və üstünlükləri, paralel olaraq  SSRİ-nin də əks-təbliğat siyasətində 
xaricə yayımlanan radiolara önəm verilməsi təhlil olunur.  

“Amerikanın səsi”, “Azadlıq” və BBC radiolarının “Soyuq savaş” 
dövründəki  rolu və antisovet təbliğatı” adlı birinci yarımfəsildə “Soyuq 
müharibə”nin başlanması, İngiltərənin keçmiş baş naziri Uinston Çörçilin  
1946-cı ilin  martında  ABŞ-ın  Fulton şəhərində Vesminster kollecindəki 
toplantıda “Dünya müharibəsindən sonra” mövzusunda çıxış edərək  SSRİ-
ni insan haqlarının pozulduğu qorxunc ölkə, “xalqlar həbsxanası” 
adlandırmasının kökündə duran səbəblər  və bundan sonra açıq şəkildə bu 
radioların fəaliyyətinə üstünlük verilməsi kimi faktlar araşdırılır.  

Çörçilin “Fulton çıxışı” qısa zamanda bütün dünyada əks-səda 
vermişdi. Qərb radioları, eləcə də sovet radio şəbəkəsi beynəlxalq efirdə 
bir-birlərinə “yaylım atəşi” açmağa başladılar. Vaxtı ilə faşizmə qarşı bir 
cəbhədə olan Qərb və SSRİ indi ideoloji müharibəyə başlamışdılar. 
Beləliklə, “soyuq müharibə”  inkişaf etməkdə olan ölkələrin sərhədlərini 
adlamalı, həmin ölkələri obyektiv radio verilişləri və digər təbliğat 
vasitələri ilə əhatə etməli idi.  Beləliklə, Cenevrədəki mötəbər toplantıdan 
10 il sonra bütün dünyada beynəlxalq vəziyyətin kəskin surətdə pisləşməsi 
böyük dövlətlərin radio siyasətini də əsaslı şəkildə dəyişdirmişdi.1  

ABŞ mətbuatı da radioyayım təbliğatını xarici siyasətin əsas aləti  
hesab edirdi. Kütləvi İnformasiya Vasitələri tədricən kəşfiyyat orqanları ilə 
birləşməyə başladı. 1941-ci ildə Amerika İşləri üzrə Koordinator İdarəsi 
(Donovan Komitəsi – rəhbərin adı ilə) yaradıldı ki, bu təşkilatın vəzifəsi 

                                                
1 Məhərrəmli Q. Danışır Təbriz. Bakı: Nurlan, 2004; Radio dərsləri. Bakı: Elm və təhsil, 
2007. 

başqa ölkələrdə kəşfiyyat məlumatlarını toplamaq, gizli siyasi fəaliyyət 
göstərmək  idi. İndiki Mərkəzi Kəşfiyyat İdarəsinin sələfi olan həmin komi-
tədə xarici ölkələrə yayımlanan radioverilişlərə nəzarət etmək üçün Xarici 
İnformasiya Xidməti şöbəsi əsas rol oynayırdı. Beləliklə, xarici ölkələrə ra-
dio verilişlərin yayımlanması bütövlüklə kəşfiyyat orqanlarının əlində 
cəmləşmişdi.1 

1950-ci il iyulun 4-də “Azad Avropa”, 1953-cü il martın 1-də 
“Azadlıq” radioları fəaliyyətə başladı. Verilişlərini çex dilində başlayan 
“Azad Avropa”  daha çox Şərqi Avropanın sosialist ölkələrini, “Azadlıq”  
isə SSRİ-ni hədəfə almışdı. Tez bir zamanda “Azadlıq” radiosu SSRİ-nin 
bütün  respublikalarının dilində verilişlər aparmağa başladı. 1950-ci il 
iyulun 4-dən başlayaraq bir çox illər ərzində “Azad Avropa Radiosu” öz 
verilişlərini dinləyicilərinə təqdim edərkən elə ilk sözünə belə başlayırdı:  
“Danışır, Azad Polşanın səsi!”(müvafiq olaraq Macarıstan, Bolqarıstan, 
Rumınya.2 Bu anonslar isə birbaşa insanların psixologiyasına təsir edir və 
onların əsarətdə olduğunu xatırladırdı.   

Bütün fəaliyyəti dövründə “Amerikanın səsi” diqqətini bir məsələnin 
üzərində cəmləşdirmir, bir neçə istiqamətdə iş aparırdı. Bu yarımfəsildə 
mühacir həyatı yaşayan azərbaycanlıların bu radiolardakı fəaliyyəti, 
üzləşdikləri problemlər  və onların təqdim etdikləri verilişlərin fərqliliyi, 
SSRİ-nin dağılması nəticəsində radioların yayımına olan maneələrin aradan 
qaldırılması kimi faktlar araşdırılır. “Azadlıq”da çıxış edən mühacirlər 
Azərbaycandan olan qohumları  və özləri barədə məlumat verir, yaxınlarını 
axtarırdılar. ABŞ hakimiyyəti sosializmə qarşı mübarizədə SSRİ-dən üz 
döndərən və mühacir həyatı yaşayanları əvəzsiz sayaraq, onlara dəstəyi 
əsirgəməmişdi. Emiqrant təşkilatları ilə bağlı bütün praktiki işlər indi 
Amerikanın gizli xidmət idarələrinə tapşırılırdı. Ancaq ümumi idarəçilik 
siyasi hakimiyyətin əlində idi.3 Odur ki, onların radiolarda fəaliyyəti isə 
xüsusi olaraq diqqəti cəlb edirdi. 

Radiolar Azərbaycanın ictimai-siyasi tarixində böyük rol oynamışdır. 
Məsələn, Azərbaycan Xalq Cümhuriyyətinin banisi Məhəmməd Əmin 
Rəsulzadənin “Amerikanın səsi” radiosundakı çıxışı yeganə tarixi bir sənəd 
kimi bugünümüzə qədər gəlib çıxmışdır. Onun 1953-cü ildə “Amerikanın 
səsi” radiosu ilə  Azərbaycan xalqına etdiyi müraciət hər il mayın 28-də hər 
iki radionun efirindən səsləndirilir: “28 mayıs 1918-ci ildə istiqlalını elan 

                                                
1 Радио и телевидение в СССР. Москва: МГУ, 1960. 
2 Радио Свобода / Радио Свободная Европа. Инстукции по радиожурналистике. 2002. 
3 Степанова С. Холодная война: историческая ретроспектива. Москва, 1982. 

etməklə Azərbaycan tarixinin təbii bir nəticəsini fikirdən işə keçirdi. Eyni 
zamanda o zəmanəyə hakim olan şüarından istifadə edirdi. Hər millət öz 
müqəddaratını özü həll etməyə səlahiyyətlidir. Düsturunu xalqın ümumi 
rəyinə uyaraq istiqlalını elan edirdi. İstiqlal elanı üzərində qurulan Milli 
Azərbaycan Hökuməti az zamanda məmləkətdə çox böyük işlər gördü”.1 

ABŞ prezidenti Ronald  Reyqanla keçmiş SSRİ Kommunist Partiyası 
Mərkəzi Komitəsinin rəhbəri Mixail Qorboçov arasında 1986-cı ildə İslan-
diyanın paytaxtı Reykyavikdə keçirilən görüşdə radioinformasiya məsələsi-
nə də toxunulmuşdu. Qarşılıqlı razılaşmaya görə, 1987-ci ilin mayın axırla-
rında Moskva “Amerikanın səsi” radiostansiyasının SSRİ-də sərbəst eşidil-
məsinə imkan yaratdı və o, əvəzində Kuba ərazisindən ABŞ üçün orta dal-
ğada ingilscə verilişlər təşkil etdi. Digər tərəfdən 1985-ci ildə SSRİ-də ha-
kimiyyətə M.Qorbaçovun gəlişi və onun “yenidənqurma” siyasəti bu me-
yilləri daha da gücləndirdi. 1990-cı ildə baş vermiş tarixi hadisə-Berlin di-
varlarının sökülməsi, Almaniyanın birləşməsi və sovetlər Birliyinin dağıl-
masına dair əlamətlərin özünü göstərməsi “soyuq müharibə” epoxasının 
sona çatmasından xəbər verirdi. 1988-ci ilin noyabrın axırlarında isə SSRİ 
“Azad Avropa”, “Azadlıq” radiolarının vurulmasını dayandırdı. Məhz bun-
dan sonra Sovet İttifaqı ərazisinə, onun ucqarlarına belə maneəsiz yayılan 
bu radiostansiyaların verilişləri tarixi missiyasını sona çatdırmağa başladı. 

“Müstəqil Azərbaycan və xarici radio yayımların dəyişən parametr-
ləri” başlıqlı ikinci yarımfəsildə  nəhayət,  70 il mövcud olan və “xalqlar 
həbsxanası” adlandırılan SSRİ dağılandan sonra Azərbaycan 1991-ci ilin 
oktyabrın 18-də  ikinci dəfə öz müstəqilliyinə qovuşandan sonra  radioların 
fəaliyyətində yaranan dəyişikliklərdən söz açılır. Azərbaycanın müstəqilliyi 
dövründə də bu radioların rolu azalmadı. Sovet Rusiyası tərəfindən Azər-
baycanda törədilən 20 yanvar  faciəsi ilə bağlı hər üç radionun, xüsusilə də 
“Azadlığ”ın  yayımladığı verilişlər, müsahibələr xüsusi qeyd edilir. Əslində 
bu dövrdə “Azadlıq” radiosu çağırışlar, etirazlar tribunasını xatırladırdı. 
Xalq şairi Bəxtiyar Vahabzadə də “Azadlıq” radiosu Azərbaycan redaksi-
yasının rəhbəri Mirzə Xəzərə müsahibəsində çox kəskin çıxış etmişdi. 
Şairin: “mən bu faşist partiyasında qalmağı özümə ləkə hesab edirəm. Özlə-
ri özlərini ifşa etdilər və sübut etdilər ki, bunlar faşistdirlər!” çıxışından 
sonra Azərbaycanda yüzlərlə insan partiya biletindən imtina etmişdi.2  

“Amerikanın səsi” və “Azadlıq” radiolarından fərqli olaraq BBC-nin 
Azərbaycan xidməti məhz Azərbaycan müstəqillik qazandıqdan sonra, 

                                                
1 http://www.azadliq.org/info/forum_rules/342.html. Forumun qaydaları 
2 http://www.azadliq.org/info/forum_rules/342.html. Forumun qaydaları 

Mərkəzi Asiya və Qafqaz Departamentinin tərkibində 1994-cü ilin 
noyabrın 30-da ilk verilişlərinə başlamış və elə ilk vaxtdan geniş auditoriya 
qazanmışdır. BBC fəaliyyətə başlayanda artıq “Azadlıq” və “Amerikanın 
səsi” radiolarının Azərbaycan dilli verilişləri ölkə ərazisində maneəsiz 
yayımlanırdı. Xarici radio olaraq informasiya məkanına gələn BBC-nin 
Azərbaycan xidməti çox tezliklə fərqlənməyə başladı. BBC operativ xəbər-
ləri, xəbərlərin lakonikliyi, dünyada baş verən proseslərin işıqlandırılması, 
yenicə müstəqllik qazanmış Azərbaycanın dünyada necə qarşılanması və 
digər məsələlərin yayımlanması ilə fərqlənmişdi və təkcə Azərbaycanın 
daxilndə baş verənlərlə bağlı deyil, eyni zamanda dünyadakı proseslər barə-
də operativ, aktual informasiyalar verirdi. Dinləyicilərin diqqət və hörməti-
ni məxsusi olaraq qazanmış verilişlər arasında əsas yeri Azərbaycanla bağlı 
xaricdə baş verən hadisələri (Qarabağa dair sammitlər, Rusiyadakı azərbay-
canlılar, Ermənistanın üzləşdiyi problemlər), habelə enerji və təhlükəsiz-
liklə bağlı məsələləri işıqlandıran proqramlar tutur.1 

BBC və “Amerikanın səsi” radiolarından fərqli olaraq “Azadlıq” 
radiosunun fəaliyyətində bir-birindən təzadlı proseslər baş vermiş və 
radionun adı qalmaqallı hadisələrdə hallandırılmış və radionun fəaliyyəti 
kəsikin tənqid edilmişdir. 2003-cü ilin sentyabrın 2-də “Azadlıq” radiosu-
nun Azərbaycan redaksiyasının rəhbəri Mirzə Xəzər radiostansiyanın 
proqram müdiri Mişel Dübakın imzaladığı əmrlə işdən azad edildi və bu 
hadisəyə Azərbaycanda fərqli yanaşmalar oldu. Mirzə Xəzər “Yeni Müsa-
vat” qəzetinə verdiyi müsahibəsində o, sözügedən məsələyə belə aydınlıq 
gətirmişdi: “1990-cı ilin 20 yanvarından başlayıblar. 20 yanvarda olanları 
da ayağıma yazıblar. 13 il bundan qabaq olanları ortaya atmaq nə dərəcədə 
düzgündür? Bu ittihamları qətiyyən qəbul etmirəm. 1990-cı ilin yanvarında 
da Azərbaycan xalqının kədərini dünyaya çatdırmışam. Bundan başqa bir 
şey etməmişəm. “Cənubdan gələn səslər” verilişi də onları razı salmayıb”.2  

 “Xalq” qəzetindəki “ Mirzə Xəzəri “Azadlıq” radiosundan qovdular” 
başlıqlı məqalədə isə onun Azərbaycandakı proseslərlə bağlı qeyri-
obyektiv, qərəzli informasiyalar verməsi tənqid edilirdi: “Mirzə Xəzər 
1993-cü ilin oktyabrında prezident Heydər Əliyevin andiçmə mərasimində 
iştirak etmişdi və mətbuata verdiyi müsahibələrində Heydər Əliyevin 
hakimiyyətə gəlməsinə münasibət bildirmişdi və demişdi ki, bir neçə ay 

                                                
1 http://www.bbc.co.uk/azeri/institutional/2011/06/000000_about_us.shtml. BBC Azərbay-
can xidməti yayımlarına 1994-cü il noyabrın 30-da başlayıb. Son yeniləmə: 28 iyun, 2011 - 
12:33 GMT 
2 Elxan. Mirzə Xəzər işdən çıxarıldı. “Yeni Müsavat” qəz., Bakı, 2003, 3 sentyabr 

bundan əvvəl Azərbaycanda yaranmış gərginlik, hakimiyyətin zəifliyi Qərb 
mətbuatında açıq müzakirə olunur və etiraf edilirdi ki, yalnız böyük 
səriştəyə, təcrübəyə malik olan Heydər Əliyev kimi bir şəxs ölkəni bu 
böhranlı vəziyyətdən çıxara bilər.” Radionun mövqeyinin bir il sonra 
tamamilə dəyişdiyini yazan qəzet mülahizələrini belə davam etdirir: 
“Azadlıq” radiosu yalan, böhtan, şantaj dolu materialları efirdən yaymaqla 
müxalifət mətbuatının “etibarlı mənbəyi”nə çevrildi”.1  

  “Avropa” qəzetinin yazdığına görə, Azərbaycanda “Azadlıq” 
radiosuna məhz Mirzə Xəzər nüfuz qazandırıb və onun işdən azad 
olunmasını ədalətli qərar sayanlar da var: “Bir çoxları onun mövqeyinin 
tez-tez dəyişməsindən, konyukturaya meyliliyindən gileylənirdilər”.2 

Radiolar üçün ən vacib məqamlardan biri də onların daha keyfiyyətli 
yayım texnologiyasına malik olmasıdır. Elə ilk vaxtlardan orta dalğada  
yayımlanan BBC-nin Azərbaycan xidməti öz tezliyi ilə yanaşı, o zamankı 
Azərbaycan Dövlət Radiosu, habelə ANS ÇM radiosu vasitəsi ilə də 
retranslyasiya olunurdu. 2002-ci ilin mayında isə 103.3 FM kanalının 
açılışı oldu və o vaxtdan etibarən Azərbaycan dilində verilişlər FM dalğası 
ilə Bakıda yayımlanmağa başladı.  

 “Azadlıq” radiosu da 2004-cü ildən başlayaraq  orta dalğa ilə yanaşı 
FM tezliyində də yayımlanırdı.  Bir il əvvəl isə radio müqavilə ilə “Space” 
Müstəqil Teleradio Şirkətinin tezliyindən istifadə edirdi, bir müddətdən 
sonra “Space”lə anlaşma dayandırıldı. Bu dəfə “Azadlıq” və “Amerikanın 
səsi” radioları ANS Müstəqil Teleradio Şirkəti ilə müqavilə imzalayaraq 
onun tezliyindən istifadə etdi. ANS-in yayım lisenziyası Milli Televiziya və 
Radio Şurasının 24 noyabr 2006-cı il tarixli iclasının qərarına əsasən  
həmin gün saat 16:00-dan etibarən ləğv edildi və onun tezliyində 
yayımlanan “Amerikanın səsi” və “Azadlıq” radiolarının da yayımı  
dayandırıldı. Radiolar əvvəlki kimi qısa və orta dalğalarda, yəni AM 
tezliyində yayımını davam etdirdi. ABŞ administrasiyası nümayəndələrinin 
və Birləşmiş Ştatların Azərbaycandakı Səfirliyinin Azərbaycan höküməti 
ilə apardığı danışıqlar nəticəsində çox qısa bir vaxtda  2006-cı ilin dekabrın 
8-də Milli Televiziya və Radio Şurası hər iki radioyaya ayrıca tezlik verdi. 
Qurumun rəhbəri Nuşirəvan Məhərrəmli bildirmişdi ki, xarici kanallar və 
radiolar hansısa yerli özəl şirkətlə deyil, məhz Azərbaycan hökuməti ilə 
müqavilə imzalanandan sonra bu ölkənin ərazisində fəaliyyət göstərə bilər. 

                                                
1 Mustafa N. Mirzə Xəzəri “Azadlıq” radiosundan qovdular. “Xalq” qəz., Bakı, 2003, 4 
sentyabr 
2 Xaqani.  “Azadlıq”da yeni rəhbər. “Avropa” qəz.,  Bakı, 2003, 6-12 sentyabr 

2006-cı ilin  dekabrında ABŞ-ın Marketinq İşləri üzrə Departamentinin 
(İBB) və “Amerikanın səsi” radiosunun  nümayəndələri Bakıya səfər 
edərək Azərbaycan prezidentinin KİV üzrə köməkçisi, Milli Teleradio 
Şurasının rəhbəri, rabitə naziri ilə görüşdən sonra 2007-ci ilin yanvarından 
“Azadlıq” və “Amerikanın səsi” radiolarına ayrıca 101.7 FM tezliyi verildi. 
Lakin hər üç radionun lisenziyası uzadılmadı və radioların FM tezliyində 
yayımı 2009-cu ilin yanvar ayının 1-dən dayandırıldı.  

 “Televiziya və radio yayımı haqqında” Azərbaycan Respublikasının 
qanununun yayım üçün xüsusi razilığın (lisenziyanin) verilməsi qaydaları 
ilə bağlı 14-cü maddəsində də göstərilir ki,  teleradio yayımı üçün xüsusi 
razılıq (lisenziya) beynəlxalq müqavilələrlə tənzimlənir.1 Hətta Azərbaycan 
Milli Teleradio Şurasının (MTRŞ) sədri Nuşirəvan Məhərrəmli  “Amerika-
nın səsi”, “Azadlıq” və BBC radiolarının Azərbaycan xidmətlərinin ölkədə 
sərbəst yayımının 2009-cu ildən dayandırılacağı ilə fikrini belə əsaslandır-
mışdı ki, xarici radiostansiyalar, Avropa ölkələrində olduğu kimi Azərbay-
canda da öz verilişlərini peyk, internet və kabel şəbəkəsi vastəsiylə yayım-
laya bilərlər .  

2008-ci ilin oktyabrın 31-də Azərbaycan Milli Televiziya və Radio 
Şurası ABŞ-ın Yayım İdarəetmə Şurasının (BBG) rəyinə yenidən münasi-
bət bildirərək  hökumətin nəzarətində olan tezliklərdə efirə gedən xarici 
media yayımlarının  2009-cu ildə dayandırılacağını növbəti dəfə bəyan 
etmişdi: “Qərar Avropa və beynəlxalq standartlara uyğunlaşmaq naminə 
qəbul edilib”.2   

Dissertasiyanın “İnformasiya janrları və xüsusi verilişlərdə 
jurnalist işinin xüsusiyyətləri” adlanan ikinci fəslində adıçəkilən 
radioların yayım prosesində üstünlük verdikləri janrlar təhlil olunur.   

 “Azadlıq” radiosu Azərbaycanla bağlı hadisələri işıqlandıran mate-
riallara, “Amerikanın səsi” və BBC radioları isə daha çox qlobal xəbərlərə 
üstünlük verir və ümumiyyətlə, daha çox beynəlxalq xəbərləri əhatə etməyə 
çalışdığından Azərbaycanda baş verən hər bir hadisəni işıqlandırmır. 
Seçimə gəlincə isə, bu ümumi redaksiya iclaslarında (editorial meeting) 
müzakirə olunur.   

“İnformasiya janrları və xəbərləmə formaları” başlıqlı birinci yarım-
fəsildə xəbərin  hər üç radioda əsas və daha geniş yayılan janr hesab edil-

                                                
1 http://e-qanun.az/files/framework/data/1/c_f_1125.htm. Televiziya və radio yayımı 
haqqında Azərbaycan Respublikasinin Qanunu 
2 http://www.mediaforum.az/az/2008/10/31. “Azadliq” və BBC Nuşirəvan Məhərrəmlinin 
açiqlamasina münasibət bildirdi 

diyi açıqlanır. “Azadlıq” radiosunun əməkdaşlar üçün təlimat kitabçasında 
panika yaradan, insanlara psixoloji təsir göstərən informasiyalardan qaç-
maq tövsiyə olunur.1   

BBC və “Amerikanın səsi” ilə müqayisədə “Azadlıq” radiosunda 
radiooçerklər daha çox yer alır. Hətta bəzi araşdırma materiallar olur ki, 25 
dəqiqə davam edir və mövcud problemi hərtərəfli işıqlandırır. Jurnalist  
araşdırma materialda dinləyicidə yarana biləcək hər bir suala cavabı 
səsləndirməlidir. 

Müsahibə xəbərdən sonra hər üç radio əməkdaşlarının ikinci müraciət 
etdiyi janrdır. BBC radiosu tam faktlara əsaslanan müsahibəni  mahiyyət 
etibarı ilə şahid reportaj da adlandırır. Yəni, “nə baş verib və ya nə görmü-
sən?” Bu – “nə, kim, nə vaxt, harada” suallarına cavabın verilməsidir. Bun-
lar cavablandırılmaq üçün ən sadə suallardır və normal şəraitdə tamamilə 
yetərli sayıla bilər. Psixologiyda müsahibə ilə bağlı “Uğur kvadratı adlanan 
anlayış var. Müsahibənin uğuru bu kvadratın hər dörd tərəfini təşkil edən 
elementlərin eyni dərəcədə yaxşı olmasından asılıdır: söhbətin məqsədi, 
söhbətin predmeti, müsahibi öncədən öyrənmə, müsahibənin texnikası.2 

Bir sözlə, aparılan təhlillərdən və redaksiya əməkdaşları ilə 
söhbətdən də göründüyü kimi müəyyən çatışmazlıqlara baxmayaraq, hər üç 
radiostansiyada çalışan jurnalistlər janr rəngarəngliyi prinsipinə və hər bir 
janrın tələblərinə əməl etməyə çalışırlar.  

İkinci fəslin ikinci yarımfəsli “Diskussiya proqramlarında, xüsusi ve-
rilişlərdə aparıcının xüsusiyyətləri” adlanır. Diskussiya proqramları aktual 
mövzuya həsr edilir və açıq, geniş müzakirə üzərində qurulur. Ona görə də 
bu növ proqramlar üçün başlıca xüsusiyyət cəmiyyəti düşündürən ictimai 
əhəmiyyətli aktual problemlərin müxtəlif formalarda müzakirəsidir. Məqsə-
dinə, strukturuna və formasına  görə, diskussiya proqramları bu və ya başqa 
problemə münasibətdə ictimai mövqeyi, fikir palitrasını əks etdirir.  

“Azadlıq”, “Amerikanın səsi” və BBC radiolarında zaman-zaman 
müxtəlif səpkili, rəngarəng diskussiya verilişləri bir-birlərini əvəz edib. 
Dövrün tələblərinə uyğun olaraq verilişlərin məzmunu, forması daha da 
təkmiləşmiş, auditoriyanın marağı konteksindən dəyişmişdir.  Ümumiyyət-
lə hər bir verilişin, reportajın  uğuru önəmli dərəcədə onun aparıcısından, 
reportyorundan asılıdır. Diskussiya verilişlərində səs tonu, danışıq biçimi, 
efirdə davranış mədəniyyəti əsasdır. Aparıcı verilişin darıxdırıcı və cəlbedi-

                                                
1 Radio Journalism Guide, Radio Free Europe/Radio Liberty. Prague 2003, 48 p. 
2 Bəşirli A., Kərimova A., Vəkilova D. Xəbərçilik. Xəbərin toplanması və yazılması: 
Dərslik. Bakı, 2007, 195 s. 

ci olması, reytinq qazanması, ictimai  rəy formalaşdırmasına xeyli dərəcədə 
təsir edə bilir.    

 Moderator (aparıcı) yayım dilində  doğru və gözəl danışmalıdır: 
• söz ehtiyatını çoxaltmalı; 
• yerli-yersiz, yabançı sözləri işlətməkdən çəkinməli; 
• fikri birdəfəyə anlatmalı; 
• qısa cümlələrdən yararlanmalı; 
• dəqiq, aydın və ifadəli danışmalı.1 
Dissertasiyanın “Əsas etik prinsiplər və yaradıcı menecmentin 

təşkili” adlı üçüncü fəslində informasiya mübadiləsi ilə məşğul olan 
medianın qarşısına çıxan problemlərdən, məhdudiyyətlərdən bəhs olunur. 
Eləcə də bu problemlərin aradan  qaldırılması istiqamətində Qərbdə böyük 
informasiya şəbəkələri, agentliklər,  radio və televiziya kanalları kimi BBC, 
“Amerikanın səsi” və “Azadlıq” radiolarının da etik prinsipləri özündə 
ehtiva edən jurnalist kodeksləri olduğu qeyd edilir. Jurnalistlərin Beynəl-
xalq Peşə Etikası Normalarına görə (1983), jurnalist işlədiyi şirkətin nizam-
namə, əsasnamə və təlimatlarından, eləcə də fəaliyyət göstərdiyi ölkənin 
qanunvericiliyindən əlavə, beynəlxalq konvensiyalarda, bəyannamələrdə və 
qətnamələrdə olan müvafiq müddəaları bilməlidir. Eyni zamanda o, hər bir 
xalqın dəyər və nailiyyətlərinə, eləcə də siyasi, sosial, iqtisadi və mədəniy-
yət sistemini müstəqil seçmək və inkişaf etdirmək hüququna hörmət etməli-
dir. Bu məqsədlə jurnalist sosial transformasiya və cəmiyyətin formalaşma-
sında fəal iştirak edir, sülh, bərabərlik, milli inkişaf istiqamətindəki 
beynəlxalq münasibətlərə öz töhfəsini verir.  

“Radio yayımların əsas etik prinsipləri” başlıqlı birinci yarımfəsildə  
“Azadlıq”, “Amerikanın səsi” və BBC radiolarının hər birinin fəaliyyətlə-
rini özünəməxsus redaksiya standartları ilə tənzimlədikləri bildirilir.  Bu 
radiolarda çalışan hər bir əməkdaşın radionun fəaliyyət prinsiplərini əks 
etdirən vəsaiti vardır. “Azadlıq” radiosunun missiya bəyanatında göstərilir 
ki, radionun missiyası faktiki məlumat və ideyaları yaymaq vasitəsilə 
demokratik dəyər və institutların inkişafına nail olmaqdır.2  

“Amerikanın səsi” radiosunun missiya bəyanatında deyilir ki, radioda 
çalışan müxbir və efir aparıcıları öz fəaliyyətlərində düzgünlük, dəqiqlik və 
obyektivlik prinsiplərini əsas götürməlidirlər. “Amerikanın səsi”nin müx-
birləri və yayımcıları bütün işlərində düzgünlüyə, dəqiqləyə və obyektivliyə 
nail olmağa çalışmalıdırlar. Onlar ABŞ hökuməti adından çıxış etmirlər. 

                                                
1 Məhərrəmli Q., Məmmədli Z., Əliyev Ə. Mediada debatlar, Bakı: “Yeni Nəsil” JB, 2009. 
2 http://www.azadliq.org/info/about_us/327.html.Azadlıq Radiosunun missiyası 

Onlar ABŞ hökuməti rəsmilərindən və ya agentliklərindən dəstək və ya 
kömək qəbul etmirlər. Bundan əlavə, “Amerikanın səsi” professionalları öz 
təşkilatlarının müstəqilliyini qorumaqda ehtiyatlı olmalı, əla olmaq üçün 
mübarizə aparmalı və yayımlarında bərabərsizlikdən və tərəfkeşlikdən 
qorunmalıdırlar.  

BBC yarandığı ilk gündən: “Bizim bitərəfliyimiz laqeydliyimiz 
deyil” şüarını deviz edib.1 

 Bununla da bu radio dünyaya sübut edir ki, informasiyanın dəqiqliyi,  
operativliyi əsas meyarıdır. “Azadlıq”, “Amerikanın səsi” və BBC 
radiolarının Peşəkar Jurnalistika Standartları üzrə Kodekslərində elə norma 
və prinsiplər vardır ki, onlar hər üç radionun fəaliyyətinin əsasını təşkil 
edir. Bu da dəqiqlik, tərəfsizlik və obyektivlikdir. Demokratik cəmiyyətin 
özəyini təşkil edən söz azadlığının başlıca şərtlərindən biri də mənbənin 
məxfiliyinin qorunmasıdır. Jurnalist istənilən halda mənbənin məxfiliyinə 
hörmət etməlidir. Məsələn, Avropa Şurası Nazirlər kabinetinin R (96) 4 
saylı Tövsiyə Qoşmasının 5-ci prinsipində deyilir:  “Jurnalistin münaqişə 
və gərginlik şəraitində istifadə etdiyi mənbələrin məxfiliyinin vacibliyini 
nəzərə alaraq üzv dövlətlər bu məxfiliyin saxlanılmasını təmin etməlidir”.2   

“Amerikanın səsi” radiosunun etik kodeksində  qeyd olunur ki, 
əməkdaşlar həm də mənbələrin yoxlanılması, konteks və bütövlük kimi 
prinsiplərinə də əməl etməlidirlər. 

BBC-nin əsas norma və prinsiplərinə tərəfsizlik, dəqiqlik və 
obyektivliklə yanaşı, insanlara və adət-ənənələrə tam və obyektiv baxışın 
təqdim edilməsi, redaksiya bütövlüyü, müstəqillik, şəxsi həyata qarşı hör-
mət, seçim və zövqə hörmət, cəmiyyətə qarşı olan və cinayətkar fəaliyyət-
lərin yamsılanmasından (imitasiya) qaçmağa çalışmaq, uşaqların rifahını 
qorumaq, Birləşmiş Krallıqdakı auditoriyanın müxtəlifliyinə hörmət etmək, 
kommersiya maraqlarından asılı olmamaq və digərləri daxildir. Jurnalist 
həmişə faktın və ya hadisənin bütün aspektlərini əks etdirməyə çalışmalıdır.  

Beynəlxalq Jurnalistlər Federasiyasının prinsiplərinə əsasən, jurnalist 
yalnız düzgün yolla məlumat, şəkil və ya sənəd əldə etməlidir. Çoxsaylı 
elmi araşdırmalar belə bir nəticəyə gəlməyə əsas vermişdir ki,  radioların 
yayımlarında qızışdırıcı və zorakılığa təhrikedici kimi yozula bilən material 
yer almır, qarşıdurmalar, yaxud gərgin vəziyyətlər barədə verilən proqram-

                                                
1 http://www.bbc.co.uk/azeri/institutional/ 2011/06/000000_about_us. shtml. BBC Azərbay-
can xidməti yayımlarına 1994-cü il noyabrın 30-da başlayıb. Son yeniləmə: 28 iyun, 2011 - 
12:33 GMT 
2 Mediaya aid Avropa Şurasının Bəyannamə və Tövsiyyələri. Bakı, 2004. 

lar balanslaşdırılmış olur və faktlara söykənir. “Azadlıq” radiosunun təbli-
ğatla bağlı bölməsində qeyd edilir ki, radio demokratiya və demokratik 
dövlətlərə xas olan insan hüquqlarını müdafiə edir. Lakin Azad Avropa / 
Azadlıq Radiosu hər hansı bir xüsusi siyasətin və ya qanunvericiliyin qəbul 
edilməsi üçün təbliğat aparmır. Həmçinin, proqram seçkili, yaxud təyinatlı 
vəzifələrə namizədləri dəstəkləmir. Əslində radio təbliğatla bağlı prinsiplə-
rə son illər daha çox əməl edir.1  

Araşdırmalar sübut edir ki, heç də həmişə bu qaydalara əməl 
olunmur. Müxalifətdən olan namizədlər daha çox bu radiolarda, ələlxüsus  
da “Azadlıq” radiosunda çıxış edirlər. Hökümətdən olan namizədlər isə ya 
az çıxış edir, ya da ümumiyyətlə onların mövqeləri səsləndirilmir. “Azad-
lıq” radiosunun Bakı bürosunun əməkdaşları deyirlər ki, əslində bu o 
demək deyil ki, o namizədlərə qarşı qərəzli mövqe nümayiş olunur. Sadəcə 
olaraq bu həm də  iqtidaryönümlü namizədlərin bu  radiolarda çıxış etmək 
maraqlarının olmamasından irəli gəlir. 

Sosioloji araşdırmalar göstərir ki, ölüm hallarının sayına görə, jurna-
list peşəsi şaxtaçı və aktyor peşəsindən sonra üçüncü yerdədir. Bütün bu 
faktlar jurnalistikanı təhlükəli peşə adlandırmağa əsas verərək beynəlxalq 
təşkilatları bu istiqamətdə fəaliyyət göstərməyə vadar edib. Bu baxımdan 
KİV-in siyasəti üzrə Nazirlərin 4-cü Avropa Konfransının qəbul etdiyi 2 
saylı qətnaməni qeyd etmək olar. Qətnamə iştirakçı dövlətləri təhlükəli 
ərazilərə ezam olunmuş yerli və xarici jurnalistlərin müdafiəsi üçün 
ikitərəfli və çoxtərəfli sazişlər vasitəsi ilə şərait yaratmağa çağırır, lakin 
beynəlxalq təşkilatlar dövlətlər arasında xarici jurnalistin başqa ölkədə 
fəaliyyəti üçün zəmanət vermə öhdəliyini qoyan sənədlərdən başqa, jurna-
listlər üçün təhlükəli vəziyyət və ərazilərdə davranış qaydalarını da müəy-
yənləşdirib. Beynəlxalq Jurnalistlər Federasiyası (Brüssel), Jurnalistləri 
Müdafiə Komitəsi (Nyu-York), Sərhəsdiz Reportyorlar Təşkilatı (Paris), 
Beynəlxalq Mətbuat İnstitutu (Vyana), Avropa Şurası və Avropa Birliyi bu 
istiqamətdə müxtəlif təlimatlar, tövsiyyələr və qaydalar qəbul edib.2    

BBC-də jurnalistin təhlükəsizliyi əsas şərtdir. AŞNK-nın tövsiyyə-
lərinə əsasən, üzv dövlətlər özlərinin hərbi və polis qüvvələrini jurnalistlərə 
xahiş etdikləri zaman lazımi və münasib müdafiənin və dəstəyin veril-
məsinə və onlara mülki şəxslər kimi davranmağa təlimatlandırmalı, jurna-
listlərin müdafiəsindən hüquqlarının məhdudlaşdırılması üçün bir bəhanə 
kimi istifadə etməməli, xarici və ya yerli dövlət orqanlarının jurnalistlərə 

                                                
1 http://www.azadliq.org/info/about_us/327.html.Azadlıq Radiosunun missiyası 
2 Ekstremal Jurnalistika. Bakı, 2003; www.bbc.co.uk/bbctrust/about/audience_councils 

münasibətdə olduğu vaxt onlara qarşı ayrı-seçkiliyə və özbaşınalığa yol 
verməyən tərzdə hərəkət edəcəyini təmin etməlidir.1 

“Azərbaycan dilində yayımlanan radiolarda yaradıcı menecmentin 
inkişaf meyilləri” başlıqlı ikinci yarımfəsildə radioların proqram siyasəti 
araşdılır. Bu bölmədə dil və üslub, radioauditoriyanın öyrənilməsi ilə bağlı 
fokus qrupların fəaliyyəti, radioların yerli media ilə rəqabəti,  forumlar , 
interaktivlik, canlı yayım, yaradıcı menecment məslələri geniş şəkildə təhlil 
olunur və elmi aspektləri diqqətə çəkilir.  

Vizual sənət sahələri ilə müqayisədə radionun ifadə vasitələri 
nisbətən məhduddur. Məhz bu spesifik təbiəti radionun özünəməxsus “dilə” 
malik olmasını şərtləndirir.2  

Radio dilinə xas olan ümumi cəhətlər dedikdə: a) onun yazılı deyil, 
məhz səsli şəkildə mövcud olmasını (akustiklik); b) birbaşa dinləyiciyə 
yönəlməsini (nitq ünsiyyətinin birtipliliyi); v) danışanın qulaq asandan 
xeyli uzaqda olması (məsafəlilik); q) danışığın baş verdiyi andaca 
dinlənilməsi (sinxronluluq); d) dinləmə və qavrama şəraitinin əsasən fərdi 
olmasını (fərdilik) nəzərdə tutmaq lazımdır.3  

Hər üç radionun tələbinə görə, verilişi hazırlayarkən yadda saxlamaq 
lazımdır ki, dinləyicilər onu yalnız bir dəfə eşidirlər və istifadə edilən mətni 
yenidən oxumaq imkanları yoxdur. Jurnalist nə yazmağından asılı 
olmayaraq həmişə yadda saxlamalıdır ki, o, gözlər üçün deyil, qulaqlar 
üçün yazır. Savadlı və sadə, yəni, bir qayda olaraq insanların danışdığı 
dildən istifadə edilməlidir.  

Hər üç radio yarandığı ilk vaxtdan auditoriya ilə işləməyə böyük 
üstünlük vermişdir. Bu istiqamətdə də bir sıra üsullardan-məktublaşmadan,  
viktarinalardan, sorğulardan və digər üsullardan  istifadə edilmişdir.  

BBC hələ müharibədən əvvəl xarici auditoriya və təbliğatın səmərəli-
liyinin öyrənilməsinə başlamışdır. Ötən əsrin 30-cu illərində yarandığı ilk 
vaxtlardan bu və ya digər ölkədə adətən verilişlərin sonunda diktor radio 
dinləyicilərinə BBC-nin ünvanını deyirdi. Onlara öz rəy və iradlarını gön-
dərməyi təklif edirdi.4 Hətta ikinci dünya müharibəsi illərində BBC Alma-
niyaya yayımında “personifikasiyalaşdırılmış” verilişlərə üstünlük verməyə 
başlamışdı. “Personifikasiya” auditoriyanı ələ almağa, onunla sıx əlaqə 

                                                
1 Avropada ifadə azadlığı. Bakı: Avropa Şurası nəşriyyatı. 
2 Məhərrəmov Q. Televiziya nitqi və ədəbi tələffüz, Bakı: Təhsil, 1999, 128 s. 
3 Новости, интервью и репортаж в зарубежном радиовещании и телевидении. Москва, 
1964. 
4 Панфилов A.Ф. Радиовойна: история и современность. Москва, 1984, 240 с. 

yaratmağa xidmət edən üsuldur. Bu növ verilişlərdə aparıcı dinləyici ilə 
yaxın dost, tanış kimi danışır.1 

Hər üç radioda dinləyici auditoriyasını öyrənən fokus qruplar müəy-
yən müddət çərvəsində sorğular keçirirlər. Sorğular radionun auditoriyasını 
öyrənmək baxımından keçirildiyi üçün  yalnız radionun daxilində  bu 
nəticələr araşdırılır və bu istiqamətdə gələcək fəaliyyət qurulur. Hər üç 
radionun auditoriyanı öyrənən departamenti fəaliyyət göstərir.  

BBC-də auditoriyanın öyrənilməsi prosesi üzərində xüsusi qrup 
fəaliyyət göstərir. BBC Tresti İngiltərə, Şimali İrlandiya, Şotlandiya və 
Uelsdə yerləşən auditoriya şuraları ilə sıx əlaqəli işləyir. “Azadlıq” 
radiosunda auditoriyanın öyrənilməsi ilə  bağlı “İnterMedia Listener Panel 
Review” adlı qurum  yerli əhali arasında sorğular aparır. Bu sorğular 10-15 
gün müddətində keçirilir, konkret verilişlərlə bağlı  dinləyicilərin rəylərini 
öyrənir.  Məsələn, “Azadlıq” radiosunun  2007-ci ilin mayın 22-də  radio 
auditoriyanın öyrənilməsi məqsədilə çoxsaylı Media Auditoriyası üçün 
keçirdiyi sorğuları radionun proqram qiymətləndirməsi üzrə direktoru 
Frenk Viliyams, Yayım üzrə direktor müvini Nenad Pejik, Proqramlaş-
dırma direktoru Mj Bear, regional şöbənin direktoru Dayzi Sindelar, baş 
analitik Liz Fuller aparmışlar. Hesabatdan bəzi məqmalara nəzər salaq: 
“Radionun əsas hədəfi 25-44 yaş arası və təhsillilərdir. Radio ilə daha çox 
45 yaşdan yuxarı olanlar maraqlıdırlar. Amma radionun hədəfə aldığı 
auditoriya 15-24 yaş arası olan təhsillillərdir.   

Fokus qrupun gəldiyi qənaətə əsasən, araşdırma radioya marağın 
azaldığını qeydə almışdır. Bəzən redaksiya fokus qrupunun iradları ilə 
razılaşmır və bunu qeyri-obyektiv hesab edir. 

Azərbaycanda fəaliyyət göstərən xarici radiostansiyalar həm yerli 
media, həm də bir-biri ilə rəqabətdədirlər. Yerli mediadan fərqli olaraq 
“Azadlıq”, “Amerikanın səsi” və BBC radiostansiyaları Azərbaycanda baş 
verən hər bir hadisəni işıqlandırmır. Bunun bir səbəbi missiya ilə 
bağlıdırsa, digər səbəbi də efir vaxtının azlığıdır. Bu baxımdan sözügedən 
radiostansiyaların hər biri digərindən fərqlənir.   

Həm Azərbaycanda yayımlanan xarici radiostansiyaların fəliyyətini 
təhlil edən xüsusi qrupların hazırladıqları xülasə, həm də dinləyicilərin rəyi 
deməyə əsas verir ki, “Azadlıq”, “Amerikanın səsi” və BBC radioları bütün 
hadisələrə fərqli nöqteyi-nəzərdən yanaşır. Hər üç radionun əsas prinsipi 

                                                
1 Ахмедли Н.А. Проблема эффективности массовой информации в странах 
переходного режима // Журнал научных публикаций аспирантов и докторантов. 
Россия, Курск, 2009, № 2. 

odur ki, hadisəni hərtərəfli təqdim etsin. Nəticəni isə dinləyici özü çıxarır. 
Məhz bu xüsusiyyət “Azadlıq”, “Amerikanın səsi” və BBC radiolarını yerli 
media ilə rəqabətdə uduzmağa imkan vermir. Radioların auditoriyanı 
öyrənən fokus qrupları onların yerli media ilə rəqabətlərini də təhlil edir.  

 “Azadlıq” radionun güclü informasiya mənbəyi olmadığı bazarda 
fəaliyyət göstərir və onun yaxşı TV variantı, veb məhsulu da yoxdur. 
Radioların digər fərqləndirici cəhəti ondan ibarətdir ki, müxbirlər xarici 
diplomatlar, dövlət başçıları, müxtəlif rəsmilərin fikirlərini öyrənir. 
“Amerikanın səsi” və BBC radiolarından fərqli olaraq “Azadlıq” 
radiosunun internet saytlarında  forumlar, on-line müsahibələr də yer alır.   

Dinləyicilərlə əks-əlaqə yaradan ən maraqlı formalardan biri  
forumdur.  “Amerikanın səsi” və BBC-dən fərqli olaraq yalnız “Azadlığ”ın  
saytında forum verilir. Hansısa bir hadisə ilə bağlı mövzu qoyulur və  gün 
ərzində bu məsələyə  dinləyici münbasibəti təqdim olunur. Həmin şərhlər, 
fikirlər gün ərzində  radionun efirində səsləndirilir. “Azadlığ”ın forumunda 
iştirak etmək istəyənlər üçün  qaydalar da göstərilib: “Biz sizin fikir 
azadlığınızı məhdudlaşdırmaq niyyətində deyilik, ancaq böhtan xarakterli, 
nüfuzdan salan, ədəbsiz, təhqiramiz, pornoqrafik, hədələyici, diskriminasi-
ya və nifrət xarakterli çıxışlara, qanunsuz materialların yayılmasına icazə 
verilmir. Göndərdiyiniz ismarışlarda yuxarıda qeyd edilən elementlər 
yoxdursa, moderatorumuz onları sayta yerləşdirəcək”.1 

İnteraktivlik üsulu auditoriya ilə müxtəlif yollarla əlaqə saxlamağa, 
(ilin adamına səsvermə, müsabiqələr və telefon zəngləri) eşidilməyə və 
dinləyicilərin zövqünə uyğun mövzuları əhatə etməyə imkan verir. BBC 
radiosunda hesab edilir ki, interaktiv verilişlər zamanı dinləyicilərə pullu 
telefon nömrələri təklif etmək olmaz.2 

Radioların hər üçündə əvvəlcədən yazılan verilişlərlə yanaşı canlı 
yayımlar da üstünlük təşkil edir. Canlı yayım daha çox məsuliyyət və 
peşəkarlıq tələb edir.  

Belə nəticəyə gəlmək olar ki, hər üç radioda yaradıcı menecment 
dinləyici tələbinə uyğun olaraq fəaliyyətini istiqamətləndirir və bu 
məsələləri daim diqqətdə saxlayır. Bir sözlə televiziya meydana çıxandan 
radionun öz “qızıl dövrünü” başa vurmağına baxmayaraq, “Azadlıq”, 
“Amerikanın səsi” və BBC-nin bu gün də kifayət qədər dinləyici 
auditoriyası vardır.  

                                                
1 http://www.azadliq.org/info/forum_rules/342.html. Forumun qaydaları 
2 BBC Editorial Guidelines. The BBC’s Values and Standards. June 2005. 

Tədqiqatın nəticə hissəsində isə araşdırma zamanı əldə olunan əsas 
müddəalar  aşağıdakı kimi ümumiləşdirilmişdir:  

1.SSRİ-nin dağıdılmasında əsas rol oynayan “Azadlıq”, “Amerikanın 
səsi” və BBC radioları Azərbaycan müstəqillik əldə etdikdən sonra da öz 
fəaliyyətlərini dayandırmadılar. Bu radioların Azərbaycan dilində yayımını 
davam etdirməsi ölkəmizdə  demokratiyanın  inkişafına, söz və mətbuat 
azadlığına, fikir plüralizminə dəstək kimi qəbul olundu. Təbii ki,  radioların 
bu istiqamətdəki missiyası da özünü doğrultdu. Bu radioların fəaliyyəti, bir 
tərəfdən Azərbaycanın demokratik inkişaf yolu seçməsi ilə bağlıdırsa, digər 
tərəfdən ölkəmizin geostrateji əhəmiyyətinin, həmçinin ABŞ və Böyük 
Britaniyanın bölgədəki iqtisadi və siyasi maraqlarının olmasının qabarıq 
göstəricisidir.  

2. “Azadlıq”, “Amerikanın səsi” və BBC  verilişlərində gerçəkliyi 
dürüst ifadə etmək, həqiqəti özünəməxsus tərzdə söyləmək ənənəsini 
saxlayır. Hər üç radio auditoriyaya ölkədə və dünyada baş verən hadisələr 
barədə hərtərəfli və obyektiv xəbərləri, təhlilləri və tematik verilişləri 
təqdim edir. Ən önəmli cəhət odur ki, bu radiostansiyalar məlumatları daim 
müxtəlif mənbələrdən dəqiqləşdirir, dinləyiciyə balanslı və mötəbər 
informasiya təqdim edir.  

3.  Azərbaycanda fəaliyyətə bir qədər gec (1994-cü ilin noyabrın 30-
da) başlamış BBC-nin Azərbaycan xidməti  “Azadlıq” və “Amerikanın 
səsi” radiolarından fərqli olaraq fəaliyyətini hazırda multimedia istiqamə-
tində göstərir. Bir sıra Avropa ölkələri və Rusiya xidmətlərinin də bu for-
mada yayıma keçməsi həm texnoloji inkişaf, həm də maliyyə problemləri 
ilə izah oluna bilər.  

4. Azərbaycanda bütün sahələrdə, o cümlədən iqtisadiyyat, siyasət, 
mədəniyyət, elm və sosial sahələrdə baş verən hadisələr, həmin regionun 
həyatı barədə hazırlanan materiallarla “Azadlıq”, “Amerikanın səsi” və 
BBC, həm də  öz qlobal informasiya məhsullarını zənginləşdirir. Yəni hər 
üç radiostansiyanın xəbər mərkəzi regionda – Cənubi Qafqazda, o 
cümlədən Azərbaycanda baş verən mühüm hadisələri media məhsuluna 
çevirərək özünün ümumi informasiya axınına daxil edir. Beləliklə də 
qarşılıqlı mübadilə prosesi gedir. 

5. “Azadlıq”, “Amerikanın səsi” və BBC-nin Azərbaycan xidmətində 
demokratik tərəqqidən başqa hər hansı sahəyə xüsusi diqqət göstərmək 
prinsipi yoxdur. Əsas məsələ olayın və ya xəbərin çəkisi, aktuallığı ilə bağ-
lıdır. Xəbərtoplama və informasiya əldə etmək sahəsində “Azadlıq”, “Ame-
rikanın səsi” və BBC-nin ümumi prinsipləri Azərbaycan xidmətinin işində 

də tətbiq edilir və ilk növbədə xəbərin dəqiqliyi, dürüstlüyü ön plana 
çəkilir.  

6. SSRİ dövründə sovet rejiminə qarşı çıxan azərbaycanlı mühacirlə-
rin “Amerikanın səsi”, BBC və daha çox  “Azadlıq” radiosundakı fəaliyyəti 
bu radiolara olan inamı daha da artırmışdır. Bu baxımdan hər üç radio 
Azərbacanın sovet dövrü tarixi ilə də bağlı bir növ mənbə hesab olunmalı-
dır. 20 yanvar faciəsi zamanı Azərbaycanı informasiya blokadasından 
çıxaran da məhz bu radiostansiyalar olub.   

7. Disskusiya proqramlarında, bir qayda olaraq, bütün qonaqlara 
yanaşma eyni olur və balans gözlənilir. Təəssüf ki, bəzən qərəz və qeyri-
obyektivlik də müşahidə olunur ki, bu da radionun mövqeyi kimi qiymət-
ləndirilməməlidir. Belə hallar, adətən sırf aparıcı-jurnalistin subyektiv 
baxışları kimi götürülməlidir.   

8. Jurnalist çalışdığı radioşirkətin nizamnaməsi və etik davranışa dair 
təlimatlarından, eləcə də fəaliyyət göstərdiyi ölkənin qanunvericiliyindən 
əlavə, beynəlxalq konvensiyalarda, bəyannamələrdə və qətnamələrdə olan 
müvafiq müddəaları da bilməlidir. Eyni zamanda o, hər bir xalqın dəyər və 
nailiyyətlərinə, eləcə də siyasi, sosial, iqtisadi və mədəniyyət sistemini 
müstəqil seçmək və inkişaf etdirmək hüququna hörmət etməlidir. Bu 
prinsiplər əsasında hər üç radionun əməkdaşlarına tez-tez treninqlər keçilir, 
təlimat kitabçaları təqdim edilir. Lakin təcrübədə bəzən etik prinsiplərin 
pozulması müşahidə edilir.  

9. Bəzi ekspertlər radioların yerli tezliklərdə (FM-də) yayımının 
dayandırılmasını siyasi məsələlərlə bağlayır. “Televiziya və radio yayımı 
haqqında” Azərbaycan Respublikasının qanununun yayım üçün xüsusi 
razılığın (lisenziyanin) verilməsi qaydaları ilə bağlı 14-cü maddəsində də 
göstərilir ki,  teleradio yayımı üçün xüsusi razılıq (lisenziya) beynəlxalq 
müqavilələrlə tənzimlənir. İstər ABŞ rəsmiləri, istərsə də Azərbaycan 
höküməti burda hər hansı bir siyasi motivin olmadığnı bəyan ediblər və 
nəticə də prosesin qanun çərçivəsində oluğunu sübut edir.    

10. Hər üç radionun əməkdaşları Azərbaycanda informasiya əldə 
edərkən elə bir ciddi təsir və ya maneələrlə üzləşmirlər. Rəsmi qurumlarla 
kütləvi informasiya vasitələri arasında məlumat mübadiləsi ilə bağlı 
mövcud problemlərlə isə xarici radiostansiyaların əməkdaşları da üzləşirlər. 

Yuxarıda qeyd olunan fikirlər, çəkilən misallardan belə bir məntiqi 
nəticəyə gəlmək olar ki, “Azadlıq”, “Amerikanın səsi” və BBC-nin 
Azərbaycan xidmətlərinin ölkəmizə yönəlik verilişləri informasiya 
mübadiləsində mühüm əhəmiyyətə malikdir. Qeyd olunan çatışmazlıqlara 
rəğmən  əksər mütəxəssislər təsdiq edirlər ki, “Azadlıq”, “Amerikanın səsi” 

və BBC maliyyələşdirilmə mənbələrindən asılı olmayaraq  müstəqildirlər. 
Müxtəlif ölkələrdə üzləşdikləri maneələrə, təzyiq və təsirlərə baxmayaraq, 
“Azadlıq”, “Amerikanın səsi” və BBC müasir dünyanın ən aparıcı kütləvi 
informasiya vasitələri sırasındadır.  

Dissertasiyanın əsas məzmunu iddiaçının aşağıdakı 
məqalələrində öz əksini tapmışdır: 

2.Azərbaycanda yayımlanan xarici radiostansiyaların proqram 
siyasəti və üslub xüsusiyyətləri // Bakı Universitetinin Xəbərləri, № 2, Bakı 
Universiteti nəşriyyatı, 2009, s.198-203  

3.“Amerikanın səsi”, “Azadlıq” və BBC radiolarının müraciət etdiyi 
janrlar və qarşıya qoyulan tələblər // Elmi Araşdirmalar II,  Bakı, 2010, 
s.26-33 

4.“Amerikanın səsi”, “Azadlıq” və BBC radiolarında  efir aparıcısı, 

Bakı, 2010, s.338-341 

Международной научно-практической конференции, Тамбов, 2011, 
c.84-86 

6.“Amerikanın səsi”,”Azadlıq”  və BBC radiolarının yerli tezliklərdə 
yayımının dayandırılması səbəbləri // Bakı Universitetinin Xəbərləri, № 2, 
Bakı Universiteti nəşriyyatı, 2011, s. 240-246 

7.Sosial şəbəkələrin  ənənəvi mediadan üstünlüyü və media təmsilçi-
lərinin sosial şəbəkələrdəki fəaliyyətinin müsbət və mənfi tərəfləri // 
Strateji Təhlil, № 7-8,  Strateji Araşdırmalar Mərkəzi, 2014, s 343-351 

8.  Причины прекращения вещания на местных частотах радио 
«Свобода», «Голос Америки» и «ББС» (Ограничение свободы слова и 
выражения или требования местного законодательства) // Ученые 
записки Таврического Национального Университета им. В.И.Вернадс-
кого Том 27(66). № 3. Филология. Социальные коммуникации. Симфе-
рополь. 2014, с. 262-268. 

Насибова Алмаз Махмуд кызы 
 

ВЕЩАНИЕ ЗАРУБЕЖНЫХ РАДИО НА АЗЕРБАЙДЖАНСКОМ 
ЯЗЫКЕ: ИСТОРИЯ, ПРОБЛЕМЫ И ПЕРСПЕКТИВЫ  

(«Голос Америки», «Свобода» и «Би-Би-Си») 
 

В диссертации исследуются вещание радио «Свобода», «Голос 
Америки» и ВВС на азербайджанском языке, история этих радио, 
возникающие проблемы и перспективы. Диссертационная работа 
состоит из введения, трех глав, заключения и списка использованной 
литературы.  

Во введении диссертации говорится об актуальности темы, цели 
и задачах исследования, степени разработанности, объекте, 
методологической основе, научной новизне темы, научно-
теоретическом и практическом значении исследования, его апробации 
и построении.  

В первой главе повествуется о роли упомянутых радио в 
«холодной войне» и их параметрах, изменившихся в период 
независимости. Здесь анализируются начало ведущими государствами 
международного вещания  на основе собственных интересов и, таким 
образом, причины усиления конкуренции. Одновременно 
анализируются влияние и преимущества вещания передач обычно на 
родном для зарубежных радио языке, как одной из сил воздействия их 
на аудиторию, и параллельно – значение, которое придавалось в 
контрпропагандистской  политике СССР радио, вещавшим за рубеж. 
Кроме того, уделяется внимание основной роли, которую все три 
радио играли в идеологической войне между Западом и СССР, 
фактам, связанным с активным участием лиц, бежавших из СССР, 
эмигрантов в работе этих радио, в особенности, радио «Свобода» и 
«Голос Америки». После обретения Азербайджаном независимости в 
радиовещаниях появились новые миссии, что связано с такими 
приоритетами, как развитие демократии, защита прав человека. 

Во второй главе под названием «Жанры информации и 
особенности работы журналиста в специальных передачах» 
анализируются предпочитаемые радио жанры. Однако радио 
«Свобода», в отличие от радио «Голос Америки» и ВВС, в своей 
деятельности отдает предпочтение материалам, освещающим 
события, связанные с Азербайджаном, а радио «Голос Америки» и 
ВВС – больше глобальным новостям.  

Как радио «Свобода», так и «Голос Америки принадлежат 
Америке, поэтому, как указано в их инструкциях, к схожим 
принципам, требуемым при подготовке новости, относятся: стиль и 
содержание, первое предложение, вступительные слова, 
последовательность, простые слова, голос, повторы, цитаты, колорит 
и шаблоны. В инструкциях для сотрудников на радио рекомендуется 
избегать информаций, сеющих панику, оказывающих на людей 
психологическое воздействие. 

В третьей главе под названием «Основные этические принципы 
и организация творческого менеджмента» говорится о проблемах, 
ограничениях, с которыми сталкиваются медиа, занимающиеся 
информационным обменом. Кроме того, в связи с устранением 
данных проблем повествуется о преимуществах включающих в себя 
этические принципы журналистских кодексов радио ВВС, «Голос 
Америки» и «Свобода». В данной главе в основном анализируются 
язык и стиль радио, их конкуренция с местными медиа, роль 
фокусных групп в изучении аудитории, интерактивность, форумы, 
организация творческого менеджмента, программная политика радио. 
Отмечается, что каждое из радио «Свобода», «Голос Америки» и ВВС 
регулирует свою деятельность присущими им редакционными 
стандартами. Каждый из работающих на этих радио сотрудников 
располагает средствами, отражающими принципы деятельности 
радио. В заявлении относительно миссии радио говорится, что она 
заключается в достижении развития демократических ценностей и 
институтов посредством распространения фактической информации и 
идей.  

В заключении работы отражены полученные в ходе 
исследования основные конкретные положения. 

BROADCASTING OF FOREIGN RADIOS IN THE AZERBAIJANI 

LANGUAGE: HISTORY, PROBLEMS AND PERSPECTIVES 
(“Voice of America”,  “Radio Liberty” and “BBC”) 

 
The Dissertation studies broadcasting of Radio Liberty, Voice of 

America and BBC radio channels in the Azerbaijani language: the history 
of these radio channels, faced problems and perspectives. The Dissertation 
includes Preface, three chapters, Conclusion and Literature list. 

The Preface of the dissertation deals with the urgency of the topic, 
purpose and objectives of the study, the level of use and the object of the 
topic, its methodological basis, scientific innovation, scientific- theoretical 
and practical importance of the study, approbation and structure of the 
study. 

The first Chapter deals with the roles of the upper-mentioned radio 
channels in "cold war" and their parameters which are changed during the 
period of freedom. Launching international broadcasting on the basis of the 
interest of leading countries and in this way the causes of increasing the 
competition is dealt in this chapter. 

At the same time, as an impact of foreign radio channels on the 
audience, influence and advantages of broadcasting of the programmes in 
their native languages, at the same time giving importance of broadcasting 
to foreign countries within anti propaganda policy of USSR are analyzed. 
Also, attention is given to the main role of all three radio channels in 
ideological war between West and USSR and to the facts related with 
active participation of migrants who left USSR in these channels, especially  
in Radio Liberty and Voice of America. After getting independence, new 
missions came out in broadcasting of radios, and this was related with 
priorities like development of democracy, protection of human rights. 

The second chapter, named "Information genres, and properties if 
journalist works in special programmes" analyzes the genres preferred by 
radios. But, unlike Voice of America and BBC radio channels,  Radio 
Liberty  more focused on materials related with Azerbaijan, while Voice of 
America  and BBC mostly focused on global news.  

The third chapter, "Main ethical principles and organization of 
creative management" deals with problems and limitations to the media, 
with deals with information exchange.  At the same time, it deals with 
advantaged of journalist caudexes' comprising ethical principles of BBC, 

Voice of America and Radio Liberty  in order to eliminate these problems. 
Mainly, the language and style of the radio channels, ins competition with 
local media, the role of focus groups in learning the audience, interactivity, 
forums, organization of creative management. and program policy of the 
radios are analyzed in this radio. 

 Radio Liberty, Voice of America and BBC, each of them stated that, 
they control their activities with their special editorial standards. Each 
employee working in these radio channels is provided with manual 
reflecting the principle of activities of these channels. In Mission Statement 
of the radios, it is stated that, the mission of the radios is to achieve 
development of democratic values and institution by means of spreading 
actual information and ideas. 

In Conclusion of Dissertation, main specific conditions which are 
achieved in result of study. 

